
Te syayaha
gbar ba kuee
plii kuay, Yesu n 
ka klo nde wo pe n 
yee Gbetane, Laasar
fla na, wii Yesu ba u ta 
u n yir gbã wo, ma nii yrãŋ na.
Maari n lasekole waa gbe bui
laa wo, le faa gboho. Pe
woo lasekole yee nardi, 
nawãm sẽ u dir yey ye. 
U n woo lasekole gbe, 
ma u woo Yesu trɛ na, 
ma dur ma u yĩnyor ta ma Yesu trɛ kluã; ke
kaha byɛ n ga nii u lasekole dugu fla.



Pe Yesu kãnyãrwai sẽnsye syãm mii wo, waa pye pe
naa u yee Syikaryɔtefa Yuda. U n ka, maa Yãhã
yũndefa yĩŋfa pye, woo n traha
u Yesu yi pe kẽ. Pe le luhu, 
le n tãy pe ye, pe n yee pe
ga ba u kẽ war yɛ̃ gaa ne, 
Yuda n nii Yesu wãyi
wĩĩ kɛ pe kẽ. 



Yesu tuu pe kãnyãrwai yar mii, pe
n pye koo syi, ma ga te syayaha
gbar dir yĩntaha yi. Pe naa n di, 
Yesu n bur gbe, ma syaha kẽ
Yãhã ye, ma ke la cɛr wãã u 
kãnyãrwai kẽ ma yee: «-Ye sya di, 
ke ma ta kadye draha wo.»



U n maha defĩĩ sekuyĩĩ gbe, 
ma syaha kẽ Yãhã ye, ma le 
sekuyĩĩ wãã pe kẽ ma yee: 
«Ye byɛ -ye wɔ! Pe ma ta ntɔ̃r
draha wo, ta tɔ̃r rii te ga woo, 
nabuar ntãŋ n cã dye Yãhã
tãy, naambiyãrfãn tii ke bii le 
pe ne te n cã yĩntaha ta. Loo 
na, nabuar kapee- ga
laha kãã
pe yĩŋ na.»



Yesu n Syimu Pyar yee ma yee: «Syimu, naa n luhu! 
Mii pe sepua wee ma sẽmuhu yi n kãã u wo mii, Setane
ye nar sya Yãhã ye, woo ga ye wee yãŋ ke syi. N -sẽ
Yãhã nar ma kẽ, ta wĩĩ le waha nii gbãã ma laam wo. 
Maʼa ba dur n taha ra na, mpãy pe n yãr ra kãnde wo, 
ma -sẽ fãnga le pe na pe n waha kuee ra kur ye.»



Pyar n u pye ma yee: «Tẽ ma teelii wo yagaa, n ga  
waha ka ma ne nwompihi wo, n sya ku ma ne.» Yesu n 
u yɛ̃ sya ma yee: «Ta n cãã le pãã ma ye, Pyar: Yĩmper
nge wo, ngupuai saa ba kui wa ye, maa ba ra wĩĩ kai 
tɛhɛ tãã, ma yee ma sẽ ndoo cã ye.» 



Loo kur ye, Yesu n ka
u kãnyãrwai ne fla ngaa wo 
pe n yee Gesanɛ. U n pe
pye ma yee: «-Ye nii
kuee nwo, ta n ka yaha
ye, n ga Yãhã nar.» Tuu
naa n pãã Yãhã ne mii 
le nde: «Yãhã ra
Tuhufua, ma yia kai- byɛ
na. Le kayĩhĩ yale kuã tɛr
ra na, lii le n pai nde. N 
sẽ -sẽ yee ta laam wĩĩ le pye
ye, ma laam wĩĩ loo le n naa
n pye.» 



U n ka Wɔrmefa seraasyi ndreŋ ne, ma suhu ke Yãhã
kangbãŋ sẽŋfa ne u katyir lankua wo. Pe Yãhã yũndefa
yĩŋfa, tesẽ pe Farisyɛ̃ ne, poo me pe ba pe
lɛhɛ wãã. Terbuhu pye pe ye, tesẽ naaloho
ndyan ne, ma suhu naanmiy wãn ne. 
Loo na, poo nen waa n waa
kãndigi kuɛ ndityɛ gbã cɛr
kãã u kẽ. Yãhã yũndefa
yĩŋfua tẽntẽle ba kẽ u ne. 
Yesu n pe pye ma yee: 
«Ye tyii, le yai ke dyaŋ.» 
U n tɛ u dya ndityɛ na, 
le n jaa. 



Pe n Yesu yigi, ma ka u ne Yãhã yũndefa yĩŋfua kaha
wo. Pyar naa n taha pe na deydey. Naa pye le ndyin
telai wo. Mpãy pe ba nii klaha ke naa tãy, 
Pyar n nii wlãhã pe ne.



U Pyar tuu -sẽ ba dya wii
ndityɛ gbã cɛr Yesu
yigiyale wo, u dya pye
Yãhã yũndefa yĩŋfua
tẽntẽ waa nwoŋfua. 
Woo tẽntẽ n Pyar yey
yahamba: «Ah, n sẽ ma 
yãã la Yesu ne katyir
lankua wo?» Pyar n maha
le kai ma yee u sẽ Yesu
cã ye. Ngupuai n -sẽ ta 
tɛr kui. Loo na, Pyar laam
byɛ n wlãhã, u n yir yi
ma ga n wũn. 



Pe nawee- byɛ n yir, ma Yesu yigi
ga fãngafua Pilati fla na. Pilati n 
Yesu yey ma yee: «Mboo la pe
Yiifee- yĩŋfua?» Yesu n u yɛ̃ sya ma 
yee: «Ma le pãã.» Pilati tuu naa
Yesu wãyiyaha wĩĩ kɛ, 
u n maha u faale
kapãntee nen ya pãã pe
nawee- ye. Pe n sye, ma 
nii n tẽ ma yee: «U kuey

mar boo trã na, 
u kuey mar boo trã na!»



Loo na, Pilati n pe laam wĩĩ pye, ma 
Yesu wãã seraasyi kẽ, pe ga u kuey
mar yaha trã na. Pe seraasyi n Yesu
yigi tɛr, ma yi u ne le klo wo. U n u 
kueymartrã tẽŋ u ya ya. Teelii fla pe
n yee Gblegbeta Yiifee- yor wo, le 
yĩntaha kẽ yĩnkluhu fla, pe n ka koo
fla na.



Koo fla pe Yesu kuey mar yir
yaha trã na, ma maha
nawee- syãm mpãy kuey mar yir
yaha u kãnkãy na pe ya
wuhu na, Yesu pye
pe telai wo.



Yaiwlaŋ yale syi ba kẽ, wam mpãy syi n paha tã ke
kãntraha kur byɛ na, ma sya ga yai yĩn. Yãhã kangbãŋ
nwonuŋ nwonyɛ̃ faasrɛŋ gii ke ba pua tã menmen ke
nwonyɛ̃ na, ke n fe jũũ telai wo. 
Yesu n tẽ sya fãnga ne ma 
yee: «Ta Tuhufua Yãhã, n 
ta yrã le soho ma koho
wo.» Tuu kaplãŋ ngĩĩ
pãã wa, u n ku. 



Koo yainkɔŋ wo, Yosɛfe wii tuu n yi
Yarimate wo, u n pa Pilati fla na, 
ma ba sɛr Yesu nakugu nar u 
ye. U Yosɛfe pye
Yiifee- yahaseefua waa; 
pe naa u yãŋ. U laam
wo, u bya naa Yãhã
Yai wãpaŋ yɛhɛ.

Yosɛfe n ga
faafĩĩ laa par, 
ma ba ta pe n 
Yesu nakugu

tege le trã na, ma le    
fai maha tã ke na, ma 
ga ke le gbĩĩ laam wo, 
ma ntẽmbangbãŋ gaa
kloŋ ba paha tã le gbĩĩ
yɛ̃ na. Le gbĩĩ ba gbã

fer ntẽmblaha wo.



Ke yĩŋsyii pye kanii
per, pe Yãhã yũndefa
yĩŋfa, tesẽ pe Farisyɛ̃ 
ne, pe n pe ya wãã ga
Pilati fla na.



Pe n ga u pye ma yee: «Yĩŋfua, 
wo sẽ faha ye, dawarfua nwo
tuu sẽ ba ku wa ye, u ba
yee, a plii tãã woo wãku
kur ye woo ga ba yir
gbã wo, u dur ba
yrãŋ na gbaafa ye.»



«Pe n tɛr, ma ga le gbĩĩ yɛ̃ fla
maan tã, ma le gbĩĩ sẽŋfa
ta.»



Ke kanii per ba tɛr wa, koo yĩŋsyii kẽ
cãwãã per cir. Koo per sukũhũntãy
na, yĩnwɔŋ wo, Madalafa
Maari ma suhu u Maari nen
nwo ne, pe n yir ga le 
gbĩĩ yãŋsaha wo. 
Kãntraha n yɛhɛ
fãnga ne, yãhãyĩŋ 
tẽnlɛhɛ waa n 

tege

yãhãyĩŋ na, ma ba 
ke ntẽmbangbãŋ 
kloŋ kãã le gbĩĩ yɛ̃

na, ma nii ke yĩŋ na.



Le gbĩĩ sẽŋfa n nii n sege fyar
koho wo, ma sɛr yigi nii ke fla na
mii cĩĩnde nakur dyaŋ. 



U yãhãyĩŋ tẽnlɛhɛ n yɛ̃ kuã ma pe ca 
pye ma yee: «Yii poo na, ye ma n 
fya ye! Yesu wii pe kuey mar 
boo trã na, n cã woo kẽ ree
n kɛ. U wee nwo ye. Tuu
ba le yar mii, u yir
gbã wo, ma dur ba
yrãŋ na gbaafa ye.»



«U nakugu ke ba sãy ta na, -ye 
pa ye ba ke fla yãŋ, -tee ta tɛr
ga, yaa u kãnyãrwai yar ye 
yee, u yir gbã wo, ma dur
ba yrãŋ na gbaafa ye.» 



U yãhãyĩŋ tẽnlɛhɛ kaplãŋ n nuhu yigi pe
ca kẽ, pe -sẽ maha ba fya. Pe n tɛr kãã
le gbĩĩ fla yaha farfar, ma n fã ma n 
gaha ke kai- tɔ̃r Yesu kãnyãrwai
ye. Yesu n pe wãã kãnde wo, ma 
pe syar ma yee: «N ye syar.» 
Pe ca n yũhũ crã u na, ma 
kãnklũy gbãã, ma u trɛ yigi
yãŋ, 

ma u sey.



Pe kãnyãrwai sẽnsye nen pye pe naa n di, Yesu n cã
ba u ya yar pe na loo na. Mpãy pe ba cãã u yãã gbaa
na, ma ba naa le pãã pe ye, pe naa n yee cĩĩnde sẽ ne 
ye; Yesu n loo kuãn pe ye ma yee pe laam waha tɛr, pe
sẽ u kaplãŋ sya cĩĩnde ye. U Yĩŋfua Yesu tuu loo pãã

wa pe kãnyãrwai ye, Yãhã fãnga n ta u n kuã yir tɛr fãã
yãhãyĩŋ na, ma ga tege nii Yãhã kãndigi koho kuɛ ye 

kai- byɛ yĩŋ na.



Nawee- ntãŋ sroŋ dye Yãhã tãy, ke n 
sya ke Dyapuai nen ya yi wãã, nawee

wii ma u ta u Yatɛr, u wĩĩ saa
klaha- yãã ye, u cĩĩnde yrã yãã
wa, lii wãkuayãã wee le na ye.



Wormefa 3:23 Nawee- byɛ kapee- pye, waa gɛ sẽ kuee ye. 
Yãhã nayɔ̃r wee pe na nantãŋ ye.

Wormefa 6:23 Ye sẽ yãã, kapeepyefua dããn ne gbã ne. 
Wii mpãy too -sẽ seefar le wo Yĩŋfua Yesu Crise ne, Yãhã
ga kayĩĩ laa wãã wo kẽ ke dyaŋ ke laantãr na. Loo kayĩĩ ne 

cĩĩnde yrã lii ne lii wãkuayãã wee le na ye.

Yebɛrɛfa 9:27 Nawee nawee woo, u tɛhɛ nen gbã ku. U 
gbã kur ye, Yãhã ga u sãhã.



Yefɛsyifa 2:8,9 Ye sẽ yãã, Yãhã laantãr ne, te ye sya yaha. 
Ye Yesu Criseta ye Yatɛr, ma waha loo kayĩĩ nde yãã. Yii
sẽ me tee waha yia ma koo wãsyayaha nge yãã ye; Yãhã
kẽ ke loo nde wãã ye kẽ ke dyaŋ. -Ye yãŋ, ye wãsyayaha
wĩĩ nde sẽ nii mii wãplãhã gaa dyaŋ tee waha yia ma yii
plãhã ma le yãã ye. Waa saha u ya sey loo nde ne ye.

Wormefa 10:9,10 Maʼa le pãã ma yɛ̃ ne nawee- yĩnde na
ma yee, Yesu Crise kẽ u ma Yĩŋfua, maʼa maha le sya

cĩĩnde ma laam wo ma yee, Yãhã u ta u n yir gbã wo, ma 
dur ba yrãŋ na gbaafa ye, ma ga sya yaha. Ma sẽ yãã, 
maʼa Yesu wĩĩ sya cĩĩnde ma laam wo, Yãhã ga yee ma 

sroŋ ke yĩnde na. Maʼa loo pãã ma yɛ̃ ne nawee- yĩnde na, 
Yãhã ga ma sya yaha.



Nsãn 3:16,17 Nawee- ntãŋ sroŋ dye Yãhã tãy, ke n sya ke
Dyapuai nen ya yi wãã, nawee wii ma u ta u Yatɛr, u wĩĩ

saa klaha- yãã ye, u cĩĩnde yrã yãã wa, lii wãkuayãã wee le 
na ye. Yãhã sẽ ke Dya nɔ wãã driyɛ̃ wo ma yee u ba

nawee- sãhã pe kapee- wãpye wĩĩ na ye. Ke u nɔ wãã
nawee- wãsyayaha yĩmbui ne.

1 Nsãn 5:11-13 Yãhã ke wo yar lii ne ke Dya wĩĩ na, loo ne 
nde: Yãhã cĩĩnde yrã ta wo myaha na, lii wãkuayãã wee le 
na ye. Wo -sẽ ga waha loo cĩĩnde yrã yãã ke Dya kãmay
na. Yãhã Dya wĩĩ ma pye wii laam wo, ufua ga waha loo 

cĩĩnde yrã yãã. Wii ma -sẽ yee, ke Dya wĩĩ wee u laam wo 
ye, ufua saha loo cĩĩnde yrã yãã ye. N kaplãŋ ngĩĩ yrũhũ ye 
kẽ, ye n waha cã cĩĩnde yrã ma ye ye, lii wãkuayãã wee le 

na ye, yii mpãy tee Yãhã Dya ta ye Yatɛr.

